
Anakronismoak 

E
Z dut esperantza 
handirik inor ko-
mentzitzeko. 

Baina azken egu-
rietako gertakarien larrita-
sunez ongi jabeturik, baz-
tertu, iraindu eta mehatxatu 
diren abertzaleen irizpidea 
azaltzen saiatu behar dudala 
iruditzen zait. 

Nork sinets dezake, has-
teko, Miguel Angel 
Blanco-ren heriotza bortitza 
senditu ez dugunik? 29 ur-
teak aspaldi bete genituenok, 
nola ez genuke ulertuko tra-
jeria horren hitsa? Nola ez 
somatuko Mari Mar gaz-
tearen etsipen etsia? 

Bihotzez senditu dugu 
dena. Zinez. Hain zuzen 
guk, zapalketa politikoaren 
ondorioak oso bertatik eza-
gutu ditugunok, inork baino 
hobeki konprenitzen dugu 
lurralde honetan oso aspaldi-
danik jasaten den sofrikario 
etengabea. Gu geu ere 
preso, deserritu, langabetu, 
eta mila eratako «proskrito» 
izan ondoren, hobeki uler-
tzen dugu Euskal Herriak 
pairatzen duen sofrimendua 
inork baino. 

Nola ulertuko, ordea, Er-
muko trajeria; nola, bai, 
langileriaren ezina zinez 
senditzen duten berberek, 
Ameriketako indioekiko 
anaitasuna irakasten du-
tenek, eta munduko bidega-
bekeriekiko sendibera ager-
tzen direnek, Ermuko gerta-
kari latzak gaitzetsi nahi ez 
izatea? 

Gauza hauek ulertuko ez 
dituguno, etorkizuna beltz. 

Azkeneko hilabete 
hauetan, behin eta berriz, 
dozenaka aldiz segurki. Do-
nostiako gose-grebalariak bi-
sitatu ditut. Itoitz ondoko 
Orbaltz herrixkuko eliza-

Bizi izan dugun aste 
doilorra eta bortitza 
berriro gertatuko ez 
bada, Madrilek, «de 
una vez por todas», 
gauza bat ulertu eta 

sinetsi behar du: 
hemen nazio-arazo 

larri bat dagoela 

txoan lurgorrian zeutzanak 
ere bai. Urte t'erdiz egon 
dira isilik, gandhismo be-
tean, euskal presoak Euskal 
Herrira ekartzeko eskatzen. 

Kasorik ez. Egun hauetan 
gainezka isuri zaigun 
prentsa, telebista, medioak 
oro, txintik atera gabe egon 
dira. Nahiz presoak etxetik 
hurbil kokatzeko eskabidea, 
denaz gain, legean egon. 

Alta, presoen arazo hori, 
guztiz mingarria da. Presoe-
kiko kezka. Blanquez-ek da-
kikeenez, mendi-gaineko 
Sennoian dator, ene oroi-
menak desbideratzen ez 
banau... Ustel bitez! Baita 
batzutan, eta 19. gartzela-
urtea betetzear denean, odo-
isurketarik egon ez den ka-
soetan ere. Torre Altonaga, 
kasu. 

Kontestu horretan gertatu 
dira gertatutakoak. Eta 
honek ezer zuzenesten ez 
badu ere, azaldu egiten du. 
Eta une larri honetan uler-
tzen saiatu behar da au-
rretik. 

Baina urrunago joanda 
Zeren-eta urrunago joan 
gabe ez baita Euskal Herrian 
gertatzen dena ulertzen. 

Herri hau, Euskal Herria, 
herri bat da, Katalunek esan 
ohi duten bezala, «una 
naciò". Auto-Determinazioa 
eskubidea du (beste edozein 
herrik bezala). Eta gaur 
gaurkoz, hiru partetan zati-
katua, asimilaziora kondena-
tuta, desagertzea besterik ez 
du herri gisa. Eta hau ho-
beki dakigu Sozio-Linguis-
tikaz ari garenok, beste 
inork baino: 

Herri Baltikoen garaian, 
1988-1989 urteetan, eta So-
vietar Federazioaren dese-
gintzakoan, inperioen iluna-
barra zetorrela zirudien (Ju-
goslavia. Txeko-Slovakia). 
Eta, katalanekin bateratsu, 
Auto-Determinazioaren al-
deko mogimendu zabala ma-
mitu zen Euskal Herrian. 

Erdipurdi, gaizki, me-
mentuaren garrantziaz jabetu 
ez ginelarik, zerbait lortu 
zen. Bilboko eta Iruñeko 
manifestazio erraldoien on-
doren, Gasteizko Parlamen-
tuaren Agiria onartu zen 
(1990). Baina berehala, 
PSOEren presioen ondorioz. 
PNVk amore eman zuen. 
Auto-Determinazioa «en el 
plano de las ideas» eta «al 
margen de la política real» 
utzi zuen. 

Eta geroztik euskal arazoa 
geldikeria osoan dago. 

Geldikeria hori areagotu 
egin da PPren etorreraz ge-
roztik. Eta egun hauetan 
ere, nabarmen agertu da: jai 
dago. Españolak «behin eta 
betirako". 

Hots, Madrilen, (eta Pa-
risen) hau ulertu, sinetsi eta 
aintzakotzat hartu nahi ez 
badute ere, hemen bere As-
katasun nazionala nahi duen 
herri bat dago. Ez gara es-
pañolak. Ez dugu izan nahi. 
Eta honetan ez dago arraza-

keriarik eta ez horrelakorik: 
nire aitona Madrilen sortua 
zen, eta ene etxean gaztela-
niaz mintzo ginen. 

Euskal Herriak, kon-
dairan mila leku eta men-
detan gertatu izan den be-
zala, ez zuen bere lekua 
lortu aspaldiko mendeetan: 
txikiak ginelako. Amerikak 
aukera onak eskaintzen zi-
tuelako, nahi dena. Eta ge-
roztik maingu gaude. Eta 
nazio kontzientzia azkartu 
ahala, gero eta okerrago. 

XVI. mendean sutan eta 
odoletan ito zuten Nafarroa 
Askatua. XIX. mendean bi 
karlistada odoltsu eta ezin 
trajikoagoetan nagusitu zen 
Madril Hego Euskal He-
rriaz. 1937an odoletan ito 
zuen Madrilek lehenengo 
Autonomia, gero 40 urtez 
fazismoa inposatuz. 

Intelektual batek «anacró-
nico» bataiatu gaitu egun 
hauetan: eta oso intelek-
tualak ez diren espainiar os-
teek, «putakume» deitu gai-
tuzte marrantatu eta aspertu 
arte. 

Zergatik gara gu anakro-
nikoak eta putakumeak, eta 
estoniarrak edo eslovenia-
rrak ez? 

Bizi izan dugun aste doi-
lorra eta bortitza berriro 
gertatuko ez bada, Ma-
drilek, «de una vez por 
todas, gauza bat ulertu eta 
sinetsi behar du: hemen 
nazio-arazo larri bat da-
goela. Eta gertatu diren (eta 
gerta daitezkeen) leherketa 
negargarriak ekiditeko, 
bidea ez dela iraina eta aber-
tzaleen ehiza; Auto-Deter-
minaziorako bidea zabaltzea 
baizik. 

Bihotzean min, hauxe iru-
ditzen zait soluziobide ba-
karra. 




